
Eranskina: 2008ko ekitaldiko kontuen oroitidazki edo memoria

(Oharra:Aipatutako eranskinak foru-parlamentarien esku daude Legebiltzarreko Zerbitzu Orokorretako bulegoetan eta web helbide honetan:

www.cfnavarra.es/camara.comptos).

I. Sarrera
Bere jarduera-programari jarraikiz, Comptos Ganberak Zizur Nagusiko Udalaren eta bere erakunde autonomo hauen 2008ko Kontu Orokorraren fiskalizazioa egin du: Ardoi Kirol Patronatua, Kultur Patronatua eta Musika Patronatua. 

2008ko urtarrilaren 1ean, udalak 13.341 biztanle ditu, eta bere erakunde autonomoekin batera, hauexek ditu zifra adierazgarrienak 2008ko abenduaren 31n:
	Erakundea
	Aitortutako betebeharrak
	Aitortutako eskubideak
	Langileak  2008-12-31n

	Udala
	14.331.055,21
	16.068.758,48
	124

	Ardoi Kirol Patronatua
	532.107,23
	559.684,93
	0

	Kultura Patronatua
	509.609,89
	542.962,29
	0

	Musika Patronatua
	442.732,44
	425.914,73
	13

	Bateratzearen doitzeak
	(735.289,55)
	(735.289,55)
	

	Guztira 
	15.080.215,22
	16.862.030,88
	137


Oharra: 2008ko abenduaren 31ko langileen artean sartu dira gizarte enpleguko 4 langile eta laneratzeko 5 langile.
Udala sarturik dago Iruñerriko Mankomunitatean, eta haren bidez ematen ditu uraren ziklo integralaren zerbitzuak, hiri-hondakin solidoen kudeaketa- eta tratamendu-zerbitzuak, eskualdeko hiri-garraiokoak eta ibai-parkearen kudeaketakoak.
Horrez gain, Etxebizitzak eta Eraikinak Zaharberritzeko Eskualdeko Bulegoan eta Nafarroako Udal Informatikaren Elkartean parte hartzen du.
Toki entitateari 2008ko ekitaldian aplikatzekoa den araubide juridikoa, funtsean, honako hauek osatzen dute:
· Nafarroako Toki Administrazioari buruzko 6/1990 Foru Legea.
· Nafarroako Toki Ogasunei buruzko 2/1995 Foru Legea.
· Toki Araubidearen Oinarriak arautzeko 7/1985 Legea.
· 251/1993 Legegintzako Foru Dekretua, Nafarroako Administrazio Publikoen Zerbitzuko Langileen Estatutuaren Testu Bategina onesten duena.
· Kontratu Publikoei buruzko 6/2006 Foru Legea, 1/2007 Foru Legeak toki entitateei buruz ezarritako berezitasunekin.
· Dirulaguntzei buruzko 38/2003 Lege Orokorra.
· Lurraldearen Antolamendu eta Hirigintzari buruzko 35/2002 Foru Legea.
· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 foru dekretuak dira, zeinak Nafarroako Toki Administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira.
· Udalaren 2008ko aurrekontuaren exekuzio oinarriak eta gainerako barne araudia.
Txostenak sei atal ditu, sarrera hau barne. Bigarren atalean txostenaren helburuak agertzen dira. Hirugarrenean, egindako lanaren norainokoa azaltzen da. Laugarrenean, Kontu Orokorrari, legezkotasunari, finantza egoerari eta aurreko gomendioen jarraipenari buruz dugun iritzia agertzen dugu. Bosgarren atalean jaso ditugu Zizurko Udalaren eta bere erakunde autonomoen finantzen egoera-orri bateratu nagusiak. Seigarren atalean, erakundearen antolaketa eta barne-kontrola hobetzeko egokitzat jotzen ditugun iruzkin, ondorioztapen eta gomendioak biltzen dira, arloz arlo.
Halaber, eranskin batean sartu da udalak 2008ko ekitaldiko kontuekin eginiko oroitidazkia.
Udaleko eta haren menpeko erakunde autonomoetako langileei eskerrak ematen dizkiegu lan hau egiteko eman diguten laguntzarengatik.
II.  Helburua
Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Burlatako Udalaren 2008ko ekitaldiko Kontu Orokorraren fiskalizazioa egin dugu.
Txostenaren helburua da honako hauei buruzko gure iritzia adieraztea:
a) Zizur Nagusiko Udalaren 2008ko kontu orokorrak fidelki islatzen ote duen alderdirik behinenetan entitatearen ekonomia- eta finantza-egoera eta aurrekontuaren likidazioa eta lorturiko emaitzak, eta orokorki onartuak diren kontabilitate-printzipio eta -arauei jarraituz prestatu ote den eta horiek uniformetasunez aplikatu diren.
b) Entitateak 2008an aurrera eramandako jarduerari aplikatzekoa zaion legeriaren betetze-maila.
c) Erakundearen egoera finantzarioa 2008ko abenduaren 31n.
d) Azken fiskalizazio-txostenetan emandako gomendioak noraino bete diren.
Txostenak biltzen ditu udalaren antolamendua, barne kontrola eta kudeaketa hobetzeko beharrezkotzat jo ditugun iruzkin eta gomendioak.
III. Norainokoa
Comptos Ganberak Zizur Nagusiko Udalaren kontu orokorraren fiskalizazioa egin du: udalarena berarena eta haren erakunde autonomoena –Ardoi Kirol Patronatua, Kultur Patronatua eta Musika Patronatua– hartzen ditu.
Hona hemen udalak aurkezturiko finantzen egoera-orri nagusiak:
· Aurrekontuaren betetze-maila, ekitaldiko aurrekontu-emaitza eta udalaren eta bere erakunde autonomoen diruzaintza-gerakin bateratuak.
· Entitatearen eta bere erakunde autonomoen egoera-balantzea.
· Oroitidazkia.
Udalak Kontabilitate Publikoari buruzko Plan Orokorra ezarrita dauka. Erakunde autonomoek badute kontabilitate orokorra ere, udalean ezarritako ereduaren egokitzapen bati esker.
Lana Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz gauzatu da, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak bildu dira. Prozedura horien artean erabili da laginen teknika, edo kontusail edo eragiketa zehatz hautatuak berrikustekoa.
Zehazki, udalari eta bere erakunde autonomoei dagokienez, aurrekontuen eta finantzen egoera-orrien edukia eta koherentzia aztertu dira, bai eta aplikaturiko oinarrizko prozedura administratiboak ere; ebaluatu dira, halaber, antolaketa, kontabilitatea eta barne-kontroleko alderdi nabarmenenak.
Gure berrikuspenean ez daude jasota udalak 2008ko ekitaldian egin ahal izan dituen hirigintza-hitzarmenak; izan ere, Comptos Ganberak lan berariazkoa egin du 2009an Iruñerriko udalek 2005etik 2008ra bitartean sinaturiko hirigintza-hitzarmenen fiskalizazioari buruz.
IV. Iritzia
Egin dugun lanaren norainokoarekin bat, Zizur Nagusiko Udalaren 2008ko ekitaldiko kontu orokorra aztertu dugu. Udalaren erantzukizuna da kontuaren prestaketa eta edukia.
Gure azterketan oinarriturik, honako iritzi honetara iritsi gara:
IV.1. Udalaren 2008ko ekitaldiko kontu orokorra.
Udalaren ondasunen inbentarioa 1995ekoa da, eta gaurkotzeko dago. 

Arestian aipaturiko salbuespenen ondorioak alde batera utzita, udalaren 2008ko ekitaldiko kontu orokorrak fidelki islatzen ditu alderdirik behinenetan gastuen eta diru-sarreren aurrekontuen likidazioa, abenduaren 31ko ondare-egoera eta eginiko eragiketen emaitzak. Halaber, behar bezala interpretatu eta ulertzeko informazio beharrezkoa eta nahikoa du, aurreko ekitaldian aplikaturikoekin bat datozen eta guztiok onartuak diren kontabilitate printzipio eta arauei jarraituz.
IV.2. Legezkotasuna
Eginiko lanaren norainokoaren neurrian, esan daiteke udalaren eta bere erakunde autonomoen jarduera ekonomiko eta finantzarioa, oro har, legezkotasun printzipioari jarraituz egin dela.
IV.3. 2008ko abenduaren 31ko finantza-egoera
Zizur Nagusiko Udalaren finantza-egoeran azpimarratzekoa dira zorrik eza eta likidezia handia; diruzaintza-gerakina, guztira, 33,5 milioikoa da; horietatik 26 milioi Ardoi sektorearen hirigintza-garapenean lortutako baliabideetatik heldu dira, eta lurzoruaren udal ondarearen helburuei atxikirik daude.
Ondotik doaz 2008ko ekitaldiko zenbait datu ekonomiko:
Behin betiko aurrekontua 19.658.586 eurokoa izan da; hasierako aurrekontua ehuneko 17 igo da, aurrekontu-aldaketen bidez. Ehuneko 51 txikiagoa da 2007arekin alderatuta, kapital-eragiketetako aurreikuspenak jaistearen ondorioz.
Ekitaldian aitortutako betebeharrek 15.080.215 euro egin dute, eta aitortutako eskubideek, berriz, 16.862.031 euro; ondorioz, betetze maila ehuneko 77koa izan da gastuetan eta ehuneko 86koa diru-sarreretan.
Gastu arruntek –10.011.633 euro– gastu osoaren ehuneko 66 egiten dute, eta ehuneko 8 igo dira 2007an egindakoekin alderatuta. Horien artean azpimarratzekoak dira ondasun arrunten erosketak eta zerbitzuak (ehuneko 32) eta langile-gastuak (ehuneko 30).
Dirusarrera arruntek 12.033.456 euro egiten dute; hau da, aitortutako eskubide guztien ehuneko 71. Ehuneko 33 tributu bidezko dirusarreretan metatzen da, ehuneko 27 transferentzia arruntetan eta gainontzeko ehuneko 11 ondareko dirusarreretan. 2007arekin alderatuta, ehuneko 20 jaitsi dira, eraikuntza sektorearen egoeraren ondorioz zeharkako dirusarrerak gutxitu direlako (167.149 euro 2008an, 2007ko 4,7 milioiren aldean), eta hori ezin izan da konpentsatu gainontzeko kapituluetako igoeren bidez (horien artean nabarmentzen da banku-gordailuetako interesen igoera).
Aurrezki garbia dirusarrera arrunten ehuneko 38koa izatetik ehuneko 17koa izatera igaro da 2007tik 2008ra. Baina diruzaintza-saldoak ezartzetik ateratako interesak deskontatuz gero –izan ere, egoera puntuala da–, aurrezki garbiaren ehunekoa 1,5ekoa izateraino jaitsiko litzateke.
Kapital-eragiketei dagokienez, gastuen aurrekontuan inbertsioen kapitulua nabarmentzen da (5.047.587 euro), eta dirusarreren aurrekontuan, berriz, kapital-transferentziena (4.807.736 euro). Betetze maila ehuneko 59koa eta 107koa izan da, hurrenez hurren. 2007arekin alderatuta, bai gastuek bai dirusarrerek jaitsiera handiak izan dituzte, Ardoiko U-1 sektorearen urbanizazio lanak bukatzean (2006an hasi ziren).
Ekitaldia ixtean, aurrekontuko emaitza doitua eta bateratua 819.294 euroko superabita zen (2007an, 3.167.318 eurokoa).
Diruzaintzako gerakina 33.459.934 eurokoa zen 2008ko abenduaren 31n; horietarik 26 milioi baliabide atxikiei dagozkie, eta 5,6 milioi, berriz, gastu orokorretarako. 2007aren aldean, ehuneko 10 egin du gora.
IV.4. Aurreko txostenetan emandako gomendioen betetzea. 

Oro har, bete gabe jarraitzen dute aurreko txostenetako administrazio eta kontabilitate arloko zenbait gomendiok. Ondokoak, besteak beste:
· Udal inbentarioa gaurkotu eta onestea.
· Udalaren lurzoru-ondarearen erregistroa sortzea.
· Kultura eta kirol patronatuak udalaren zerbitzu bihurtzeko aukera aztertzea. 

V. Finantzen egoera-orriak
V.1. 2008ko ekitaldiko aurrekontu bateratuaren betetzearen egoera-orria
Gastuak kapitulu ekonomikoen arabera

	Kontzeptua
	Hasierako aurreikuspena
	Aldaketak
	Behin betiko aurreik.
	Aitortutako betebeharrak
	Ordaindutakoa
	Ordaintzeko dagoena
	Betetakoa (%)
	Aitorturiko guzt. gain. (%)

	Pertsonal-gastuak
	4.662.859
	43.440
	4.706.299
	4.509.275
	4.426.197
	83.078
	% 96
	% 30

	Ondasun arruntak eta zerbitzuak erostea
	5.592.369
	59.785
	5.652.154
	4.892.675
	4.405.689
	486.986
	% 87
	% 32

	Finantza-gastuak
	720
	0
	720
	612
	612
	0
	% 85
	

	Transferentzia arruntak
	499.182
	180.985
	680.167
	609.071
	511.822
	97.249
	% 90
	% 4

	Inbertsio errealak
	5.987.842
	2.577.404
	8.565.246
	5.047.587
	4.722.897
	324.690
	% 59
	% 34

	Finantza-aktiboak
	54.000
	0
	54.000
	20.995
	17.995
	3.000
	% 39
	

	Gastuak, guztira
	16.796.972
	2.861.614
	19.658.586
	15.080.215
	14.085.212
	995.003
	% 77
	% 100


Diru-sarrerak kapitulu ekonomikoen arabera

	Kontzeptua
	Hasierako aurreikus-pena
	Aldaketak
	Behin betiko aurreik.
	Aitortutako eskubideak
	Kobratu-takoa
	Kobratzeko dagoena
	Betetakoa (%)
	Aitorturiko guzt. gain. (%)

	Zuzeneko zergak
	2.483.900
	0
	2.483.900
	2.671.586
	2.522.036
	149.550
	% 108
	% 16

	Zeharkako zergak
	2.000.000
	0
	2.000.000
	167.149
	141.080
	26.069
	% 8
	% 1

	Tasak eta beste diru-sarrera batzuk
	2.470.849
	0
	2.470.849
	2.688.870
	2.556.911
	131.959
	% 109
	% 16

	Transferentzia arruntak
	4.215.409
	0
	4.215.409
	4.610.758
	4.362.554
	248.204
	% 109
	% 27

	Ondare-diru-sarrerak 
	1.069.364
	0
	1.069.364
	1.895.093
	1.888.989
	6.104
	% 177
	% 11

	Inbertsio errealak besterentzea
	0
	0
	0
	0
	0
	0
	
	

	Kapital-transferentziak
	4.503.450
	0
	4.503.450
	4.807.736
	4.766.295
	41.441
	% 107
	% 29

	Finantza-aktiboak
	54.000
	2.861.614
	2.915.614
	20.839
	20.839
	0
	% 1
	

	Dirusarrerak, guztira
	16.796.972
	2.861.614
	19.658.586
	16.862.031
	16.258.704
	603.327
	% 86
	% 100


V.2. 2008ko ekitaldiko aurrekontu bateratuaren emaitza
	Kontzeptua
	2007
	2008

	+ Aitorturiko eskubide garbiak
	24.689.792
	16.862.031

	- Aitorturiko betebehar garbiak
	30.630.377
	15.080.215

	= Aurrekontu-emaitza
	-5.940.585             
	1.781.816             

	DOITZEAK
	
	

	- Finantzaketaren desbideraketa positiboa
	64.293
	1.577.457

	+ Finantzaketaren desbideraketa negatiboa
	9.160.417
	152.072

	+ Diruzaintzako gerakinarekin finantzaturiko gastuak          
	11.779
	462.863

	= Aurrekontu-emaitza doitua
	3.167.318
	819.294


V.3. 2008ko ekitaldiko diruzaintza-gerakin bateratua
	Kontzeptua
	2007
	2008

	(+) Kobratzeko dauden eskubideak
	3.174.574
	30.223.640

	(+) Aurrek. Diru-sarrerak: Aurtengo ekitaldia
	725.094
	602.459

	(+) Aurrek. Diru-sarrerak: Itxitako ekitaldiak
	273.980
	293.957

	(+) Aurrekontuz kanpoko diru-sarrerak
	2.421.473
	29.615.275

	( + ) Ordainketen itzulketak
	0
	840

	( - ) Diru-bilketa zaileko eskubideak
	225.387
	269.722

	(-) Aplikatzeko dauden diru-sarrerak
	20.586
	19.169

	(-) Ordaintzeko dauden betebeharrak
	9.259.285
	1.167.211

	(+) Aurrek. Gastuena: Aurtengo ekitaldia
	7.978.289
	995.003

	(+) Gastuen aurrekontua: Itxitako ekitaldiak
	195
	4.240

	(+) Dirusarreren itzulk.
	867
	0

	(+) Aurrekontuz kanpoko gastuak
	1.279.934
	167.968

	(+) Diruzaintzako funts likidoak
	38.015.763
	4.400.633

	(+) Finantziazio-desbideraketa metatu negatiboak
	766.188
	2.871

	= Diruzaintzako gerakina, guztira
	32.697.240
	33.459.933

	Finantzaketa atxikia duten gastuen diruzaintza-gerakina
	645.351
	1.775.589

	Diruzaintza-gerakina, baliabide atxikiak direla-eta
	26.957.811
	26.085.391

	Gastu orokorretarako diruzaintza-gerakina
	5.094.078
	5.598.953


V.4. 2008ko ekitaldiko egoera-balantze bateratua
      AKTIBOA
	Deskribapena
	2008
	2007

	IBILGETUA
	60.403.401
	55.501.468

	   Ibilgetu materiala
	19.406.947
	18.846.575

	   Ibilgetu ez-materiala
	397.843
	339.539

	   Erabilera orokorrerako azpiegiturak eta ondasunak
	40.596.630
	36.313.373

	   Herri-ondasunak
	0
	0

	   Ibilgetu finantzarioa
	1.981
	1.981

	ZENBAIT EKITALDITAN BANATU BEHARREKO GASTUAK
	0
	0

	   Deuseztatu beharreko gastuak
	0
	0

	ZIRKULATZAILEA
	34.944.385
	41.457.389

	   Izakinak
	0
	0

	   Zordunak
	30.512.531
	3.420.548

	   Kontu finantzarioak
	4.420.922
	38.036.841

	   Egoera iragankorrak, aldizkatzearen ondoriozko doitzeak
	0
	0

	   Ekitaldiko emaitza (galera)
	10.932
	0

	AKTIBOA, GUZTIRA
	95.347.786
	96.958.857


PASIBOA
	Deskribapena
	2008
	2007

	FUNTS BEREKIAK
	94.161.406
	87.678.986

	   Ondarea eta erreserbak
	75.406.672
	57.537.645

	   Ekitaldiko emaitza ekonomikoa (etekina)
	5.665.753
	18.014.681

	   Kapital-dirulaguntzak
	13.088.981
	12.126.660

	ARRISKU ETA GASTUETARAKO HORNIDURAK
	0
	0

	   Hornidurak
	0
	0

	EPE LUZEKO HARTZEKODUNAK
	0
	0

	   Jasotako prestamenak, maileguak, fidantzak eta gordailuak
	0
	0

	EPE LABURREKO HARTZEKODUNAK
	1.186.380
	9.279.871

	   Itxitako aurrekontuetako hartzekodunak eta aurrekontuez kanpokoak
	1.167.211
	9.259.285

	   Aplikatzeko dauden kontusailak eta aldizkatzearen ondoriozko doitzeak
	19.169
	20.586

	PASIBOA, GUZTIRA
	95.347.786
	96.958.857


VI. Iruzkinak, ondorioztapenak eta gomendioak
VI.1. Alderdi orokorrak
Udalak ez du betetzen aurrekontua aurkeztu, onetsi eta kitatzeari buruz irailaren 21eko 270/1998 Foru Dekretuan ezarritako epeak. Dekretu horren bitartez, Nafarroako Toki Ogasunei buruzko martxoaren 10eko 2/1995 Foru Legea garatzen da gastu publikoari eta aurrekontuei dagokienez.

Dirulaguntzei buruzko azaroaren 17ko 38/2003 Lege Orokorrak ezartzen du dirulaguntzen plan estrategiko bat taxutu beharra, lortu nahi diren helburuen eta ondorioen arteko konexioa ezartzeko, aurreikusitako kostuekin eta finantza-iturriekin. Helburua da bete beharreko beharrizan publikoak egokitzea dirulaguntzen bidez, eskura dauden baliabideen aurreikuspenarekin, aldez aurretik eta urte anitzeko izaeraz.

Kirol eta kultur patronatuek udalaren langileen eta instalazioen bitartez ematen duten zerbitzua.
Udalak epe jakinerako gordailuak ditu ezarririk –guztira, 29,1 milioi euro– 2008ko abenduaren 31n zenbait finantza-entitatetan. Gordailu horiek diruzaintza-gerakinak ezartzearen ondorioz sortu ziren, eta, oro har, hilabeteko mugaeguna dute, formalizatu ziren egunetik aitzina.
2007ko ekitaldian erabili zen irizpidearekin alderatuta –gordailu horiek finantza-kontuen taldean erregistratzen baitziren–, zordun gisa ageri dira 2008an, nahiz eta, gure ustez, 2007an hartutako irizpidea zuzena izan.
Hona gure gomendioak:
· Aurrekontua aurkeztu, onetsi eta kitatzeari buruz irailaren 21eko 270/1998 Foru Dekretuan ezarritako epeak betetzea.
· Dirulaguntzak emateko prozedurari buruzko ordenantza orokorra onestea eta plan estrategiko bat taxutzea.
· Kultura eta kirol patronatuak udalaren zerbitzu deszentralizatu bihurtzeko aukera aztertzea, ez baitute ez instalazio ez langile berekirik.
· Diruzaintza-gerakinak ezartzearen ondoriozko banku-gordailuak erregistratzea, kontabilitateari buruzko araudiarekin bat.
VI.2. Langileak.
Langile-gastuek 4.509.275 euro egin dute, gastu guztien ehuneko 30 eta ekitaldian aitortutako gastu arrunten ehuneko 45 hain zuzen ere. 2007. urtearen aldean, gastu horrek ehuneko 10 egin du gora.
Gastu osoaren ehuneko 91 udalarena da, eta ehuneko 9 Musika Patronatuarena.
2008rako plantilla organikoa ez zen ekitaldian onetsi, eta 2007koak jarraitzen du indarrean.
2008ko abenduaren 31ko 137 langileetarik 106 plantilla organikoko lanpostuetakoak dira, eta gainontzeko 31 langileak obra edo lan-pilaketako kontratazioetakoak, ordezkapenetakoak, gizarte-enplegukoak eta laneratzekoak dira.
Hona gure gomendioak:
· Udalaren eta erakunde autonomoen plantilla organikoa onestea.
VI.3 Gastuak, ondasun arruntetan eta zerbitzuetan
Kapitulu honetan aitortutako betebeharrek 4.892.675 euro egiten dute, ekitaldiko gastu osoen ehuneko 32 eta gastu arrunten ehuneko 49 hain zuzen ere. 2007ko ekitaldiaren aldean, ehuneko 2 igo da.
Gastu horien ehuneko 84 udalarenak dira (4.121.617 euro), ehuneko  10 Kultura Patronatuarenak (465.746 euro), ehuneko 6 Kirol Patronatuarenak (295.031 euro) eta gainontzeko 10.281 euroak, berriz, Musika Patonatuarenak.
Hona gastu horiek zehaztuta:
	Kontzeptua
	2008an aitorturiko betebeharrak

	Errentamendua
	9.042

	Konponketak, mantentze-lanak eta zaintza
	436.473

	Materiala, hornidurak eta bestelakoak
	4.327.869

	Zerbitzua dela-eta emaniko kalte-ordainak
	112.116

	Argitalpen gastuak
	7.175


Zerbitzuak eta ondasun arruntak erostetik heldu diren gastuak aztertu ditugu, eta aurreko ekitaldietan egin eta 2008an indarrean diren kontratuen jarraipena egin dugu, bai eta ekitaldian izapidetutako ondoko kontratazio espedienteena ere:
	
	Kontratu mota
	Adjudikazioa
	Esleipenaren zenbatekoa
(BEZa kenduta)

	Kale-garbiketaren kontratazioa
	Laguntzarako kontratua
	Irekia, Europar Batasuneko atalasetik goiti
	259.636

	Kirol instalazioen funtzionamenduaren kontratazioa
	Laguntzarako kontratua
	Irekia, Europar Batasuneko atalasetik goiti
	531.540


Egindako lanetik ondorioztatzen da udalak nahiko ongi betetzen duela kontratazioaren alorrean aplikatzekoa den araudia. 

VI.4. Inbertsioak
Ekitaldian egindako inbertsioek 5.047.587 euro egiten dute; alegia, betetze maila behin betiko aurrekontuaren ehuneko 59koa da (8.565.246 euro).
2007arekin alderatuta, ehuneko 76 jaitsi dira, Ardoiko U-1 sektorearen urbanizazio lanak bukatzean (2005ean esleitu ziren, eta 2006an hasi). Kontratu horri loturik 4,2 milioi euroko gastua egon da 2008an; prozesu guztian legez, lursailen jabeei egotzi zaie gastua, urbanizazio-kuoten bidez (ekitaldian zehar, 3,8 milioi euro egin dute).
Hona aitortutako betebeharrak, xehakatuta:
	Kontzeptua
	2008an aitorturiko betebeharrak

	Azpiegiturak eta erabilera publikoko ondasunak
	4.428.911

	Zerbitzuen funtzionamenduari loturiko inbertsioak
	560.372

	Inbertsio ez-materialak
	           58.304


Inbertsioetako gastuak aztertu ditugu, bai eta ondoko kontratazio espedienteak ere:
	
	Kontratu mota
	Adjudikazioa
	Esleipenaren zenbatekoa (BEZa kenduta)

	Kultur Etxeko hozte-instalazioaren 2. fasea betetzea
	Obrak
	Negoziatua, Europar Batasuneko publizitaterik gabekoa
	115.948

	Ardoiko kultur zentro berriaren oinarrizko proiektua idaztea
	Laguntzarako kontratua
	Negoziatua, Europar Batasuneko publizitaterik gabekoa
	59.741

	Zama manipulatzeko ibilgailuaren erosketa
	Hornidura
	Negoziatua, Europar Batasuneko publizitaterik gabekoa
	30.329


Espediente horiek aztertuta, eta Ardoi sektoreko urbanizazio lanen kontratuaren jarraipena eginda (2005ean esleitu zen eta ekitaldi honetan bukatu da), ez dugu aurkitu administrazio-kontratazioari buruzko araudiaren ez betetzerik.
VI.5. Inbentarioa 

Udalaren ondasunen inbentarioa 1995ekoa da eta gaurkotu gabe dago. Hala ere, egiaztatu ahal izan dugu ondasunen katalogatze, baloratze eta kontrol lanak egiten ari direla.
Hona gure gomendioak:
· Udal ondasunak (jabari publikokoak, ondarezkoak eta herri ondasunak) eskrituretan jaso eta erregistratzeko prozesua osatzea.
· Udal inbentarioa eguneratu eta onestea, eta altak eta bajak kontrolatzeko eta jarraitzeko sistema bat ezartzea, zeinak erraztuko baitu hura etengabe eguneratuta eta kontabilitatean ibilgetuarekin lotuta egotea, eta lurzoruaren udal ondareari dagozkion ondasunak bereizirik jasotzea.
VI.6. Hirigintza
Zizur Nagusiko Udalak 2004an onetsitako udal plan bat dauka, aurreko hirigintzako legediaren arabera idatzia eta alderdi garrantzitsuenetan Lurraldearen Antolamenduari eta Hirigintzari buruzko 35/2002 Foru Legeari egokitua.
Udalak ez du lurzoru-ondarearen erregistro bat, bertan jasotzeko sartzen diren lurrak edo dirua eta Lurraldearen Antolamenduari eta Hirigintzari buruzko Foru Legean ezarritako xedeetarako irteerak.  Halere, udalak baliabide atxikien eta horien aplikazioaren jarraipena egiten du.
Ardoi sektoreko urbanizazioari buruzko plan partziala bukatu da ekitaldian, eta udalak behin betikoz hartu du obra, 2008ko maiatzaren 7ko aktaren bidez. 

Ekitaldian garatutako jarduketak udalak egindako oroitidazkian ageri dira zehaztuta. Oroitidazkia honekin batera doa, eranskin gisa.
Eginiko berrikusketari jarraikiz, hirigintza proiektuetan udalak modu arrazoizkoan betetzen ditu lege-zehaztapenak. Antolamenduari dagokionez, hirigintzaren alorrean ikus daiteke eginkizunen banaketa zehaztu gabe dagoela.
Hona gure gomendioak:
· Udalaren lurzoru-ondarearen erregistro bat sortzea, Lurraldearen Antolamenduari eta Hirigintzari buruzko Foru Legean ezarritakoari jarraikiz.
· Antolamendu egitura bat ezartzea hirigintza alorrean, prozesu bakoitzerako arduradunak identifikatu eta esleituta.
Txosten hau auditore Mª. Pilar Sola Mateos andreak proposatuta egin da, bera izan baita lan honen arduraduna, araudi indardunak ezarritako izapideak bete ondoren.
Iruñean, 2010eko apirilaren 13an
Lehendakaria: Helio Robleda Cabezas

